
FRÍGGJADAGUR 14. JUNI 2019

SOSIALURIN 676

ÁRNI GREGERSEN

Seinasta tíðin sum løgmað­
ur og fyrstu valini aft­
aná, góvu Kaj Leo Holm 
Johannesen, 54 ár,  fyrr­

verandi løgmanni, ábendingar um, 
at veljararnir ikki vildu hava hann 
aftur í politikk.

Hann fekk tó so mikið av at­
kvøðum, at hann var valdur á Løg­
ting og har hevur hann sitið, til 
nú tingformaðurin sendi okkara 
lóggevandi forsamling til hús, og 
hetta valskeið er í veruleikanum 
farið aftur um.

Men áðrenn politiski friðurin 
legði seg heilt, skuldu vit sjálvan 

grundlógardagin hava fólkatings­
val.

Gjøgnum nógv ár hevur Ed­
mund Joensen umboðað Sam­
bandsflokkin í Fólkatinginum, 

men tá ið úrslitið fyri Havnina kom 
á valinum í 2015, vísti tað seg, at 
hóast nógvar atkvøður, so fekk 
Sambandsflokkurin ikki fólka­
tingssessin.

Sessirnir báðir fóru til Javnað­
arflokkin og Tjóðveldi.

Ein dyggur smeitur, sum rakti 
KaJ Leo Holm Johannesen per­
sónliga  ógvuliga  hart.

Hann fór einar 1100 atkvøður 
aftur – úr 1554 atkvøðum til fólka­
tingsvalið í 2011 til 462 á valinum 
í 2015.

- Tá hevði eg í langa tíð verið 
partur av einari ógvusligari heksa­
jakt, serliga í málinum um  und­
irsjóvartunnilin millum Eystur­
oynna og Streymoynna. Tað var 
ómetaliga hart, og smeiturin á 
valinum var dyggur, sigur Kaj Leo 
Holm Johannesen.

Tað skal tó leggjast afturat, at 
hóast  Kaj Leo Holm Johannesen 
fekk ein dyggan frammaná 
frá veljarunum, so fekk hann 
kortini næstflestar atkvøður á 
sambandslistanum.

MAÐURIN SUM 
VENDI AFTUR 
EFTIR AT VELJAR­
ARNIR HØVDU 
DUMPAÐ HANN
Á fólkatingsvalinum vendi hann aftur og 
fekk meira enn 1000 atkvøður og gjørdist 
nummar tvey á sambandslistanum

-Eg varð hongdur upp á krossin 
og krossfestur, fyrst og fremst av 
KVF. Nú kenni eg tað, sum eg eri 
sloppin niður aftur av krossinum, 
og tað skulu tey, sum hava sett 

kross við mítt navn, hava tøkk fyri..

